
Su canabi sa Nèstara s’agatat in su
Monti Linas, intra Genna de Impì e
Punta sa Cabixeta, e fait parti de su
canabi malu.  
In mesu de is arrocas de granitu,
s’agatant matas de tassu chi tenint
prus de centu annus, unu logu spantosu
de importu naturalìsticu mannu. 
Lòmpiri a su canabi sa Nèstara no est
simpli meda ca su caminu no est
sinnialau e tocat a essi camminadoris
espertus. 



Muru Mannu P R O G E T U  I M O I  E T O T U  2



Muru Mannu s’agatat in su territòriu de
Gonnos e est sa spèndula prus de importu de su
Monti Linas e fintzas sa prus arta de totu
s’ìsula, cun 72 metrus de artària in unu
sàrtidu sceti. Nascit in s’arriu Muru Mannu
chi apustis pigat su nòmini de arriu Cannisoni.
Po lòmpiri a sa spèndula si podit fai unu caminu
de duas oras, de dificultadi mèdia, chi partit de
Cuili Mannu, in su territòriu de Biddacidru
(caminu D-109). Po dd’ammirai in totu sa
bellesa cosa sua, tocat a ddoi andai in atòngiu o
in s’ierru, fintzas a s’inghitzu de su beranu, ca
apustis est sciuga.

Su Monti Linas, pruschetotu de grantitu, tenit tres
puntas printzipalis: Punta Perda de sa Mesa
(1236 m.), Punta Cammedda (1186 m.) e Punta Sa
Cabixeta (1202 m). Fintzas de is tempus prus
antigus, su Monti dd’ant sfrutau po sa l inna, su
pascimentu e sa cassa. Me in is padentis de su Linas
s’agatat pruschetotu ìxi l i  e  ciuexu, impari a o l ioni,
arridebi ,  tzinnìbiri e tùvara. In sa parti prus arta
intamis nebidedda, tiria e àteras genias chi in
beranu funt bel las diaderus po is coloris e is
profumus. In custu territòriu bivint animalis
difenrentis: su sirboni,  su margiani,  su pisitu
aresti ,  su lèpiri ,  sa buchemeli ,  s’arritzoni,  e
cal incuna borta f intzas su màrciu, su cerbu sardu e
su muvroni.  Intra is pi l lonis agataus sa piga, su
storitu, su stori ,  sa perdixi e s’àchila.  In totu su
territòriu de su Linas s’agatant àndaras beni
sinnialadas de su Cai chi permitint de gosai de sa
bel lesa naturalìstica.

A cìncui chilòmetrus de Gonnos s’agatat Pedra de
Pìbera, su Parcu Comunali prus mannu de su
Campidanu de mesu. In custu parcu, in mesu a is
padentis de ìlixi e ciuexu, ddoi funt is arrestus de sa
mena de molibdenite, chi at acabau de traballai in su
1952. 
Is fàbricus de sa mena ddus at arrangiaus su
Comunu e s’imperant po fai ammostas e atòbius. 
In mesu de su parcu s’agatant mesas e logus po si
firmai a si pasiai o a papai asuta de is matas,
ingiraus de paxi e bellesa.
De su parcu si podit pesai fintzas a is puntas prus
artas de su Monti Linas, comenti punta Pedra de
sa Mesa (1236 metrus) e Punta Cammedda
(1214 m).
Pedra de Pìbera est aintru de su Camminu de
Santa Barbara.



A S S Ò T Z I U
E U R O F O R M

R E G I O N E  A U T Ò N O M A  
D E  S A R D I G N A

C O M U N U  D E  
A R B U S

Sa Gruta de Santu Giuanni
P R O G E T U  I M O I  E T O T U  2



In sa localidadi de Santu Cosmu, a cìncui
chilòmetrus de Gonnos, s’agatat unu monumentu
archeològicu de importu mannu, sa Gruta de Santu
Giuanni, de s’edadi de su brunzu mesanu, intra su
de cuìndixi e su de catòdixi sèculus innantis de Gesù
Cristu. 
Est una de is tumbas de is gigantis prus mannas de
Sardigna. Is primus sgavus ddus iat sighius
Giovanni Ugas in su 1981. 
Meda de su chi ant agatau in custa àrea
archeològica s’agatat oi in su museu archeològicu de
Sàrdara.

A s’acabbu de “su retifilu”, in pitzus a su Coddu de
Santu Simeoni, s’agatat sa Scalera de
Nostasennora de Lourdes, fabbricada me in is annus
apustis de sa segundu gherra mondiali. 
Sa bidea de fai su monumentu dd’iat tenta unu
tzitadinu de Gonnos chi iat cumbintu totu is
gonnesus. 
Is trabballus fiant inghitzaus in su 1947. Sa scala,
cun 292 gradinus dd’ant acabbada in su 1950,
gràtzias a su trabballu de totu sa popolatzioni. Ma
apustis is trabballus si funt firmaus po prus de 50
annus, e funt torraus a partiti sceti in su 2006 e
acabbaus in su 2014, candu ant fabbricau s’ùrtima
parti, sa pratza e sa gruta. De in pitzus a sa
scalera si pòdiri ammirai sa bidda e una parti
manna de su Campidanu de Mesu.


